
ᐃᓄᐃᑦ ᐊᑑᑎᓯᒪᔭᖏᑦ ᖃᐅᔨᒪᒍᓯᖏᓪᓗ 
ᐳᕙᓪᓗᓇᐅᑉ (TB) ᐃᕐᐸᓯᒪᓂᖓᓂᒃ ᓄᓇᕕᒻᒥ 

ᓀᓪᓕᑎᕐᓯᒪᔪᖅ ᐊᓪᓚᑕᐅᒪᑦᓱᓂ ᐅᑯᓄᖓ: ᐱᐊᓐ ᔩᐴ, ᑭᓕᐊᓐᓇ ᓵᓐᑎ, ᑕᕝᓂ ᑐᒃᑐ, ᓲᕕ ᑐᑲᓚᒃ, ᓯᑎᐊᕙᓂ ᓛ, ᓲᓕ 
ᒍᐁᑦ-ᑐᐳᐃ, ᕿᐊᓪᓚᒃ ᓇᑉᐹᓗᒃ, ᓂᐊᓕ ᐊᓕᖁ, ᐄᕙ ᑯᐊᓐᓇᓇᖅ, ᒫᑭ ᐃᒪᕐᓚᒃ ᐊᖓᔪᑦᓯᖅ, ᓛᔨ ᒍᐊᑦ, ᐹᓴ ᒪᖏᐅᖅ, 

ᐋᓇ ᑕᓐ-ᓱᐃᓐ, ᒪᑎᓕᓐ ᔮᑲ, ᓇᑖᓴ ᐃᑕ ᒪᒃᑕᓄ, ᕙᔅ ᐊᒪᑦ ᖄᓐ 

ᐳᕙᓪᓗᓇᐅᑉ (TB) ᐱᓀᓗᑕᐅᓂᖓ ᐱᕈᕐᐸᓕᐊᑐᐃᓐᓇᖁᖅ ᓄᓇᕕᒻᒥ ᐃᓄᐃᓪᓗ ᑕᑯᒍᒪᕗᑦ 
ᐊᓯᑦᔨᕈᑎᐅᓪᓚᕆᒋᐊᓕᓐᓂᒃ.  ᑌᒣᑦᑐᑰᕐᓂᐅᓕᕐᑐᒥ, ᐃᓕᑦᓯᕕᖃᕈᒪᕗᒍᑦ ᓄᓇᕕᒻᒥᐅᓂᒃ ᖃᓄᖅ TB ᓱᕐᕃᓯᒪᒻᒪᖔᑦ 
ᐃᓅᓯᖓᓐᓂᒃ ᖃᓄᕐᓗ ᐱᒍᑦᔨᐅᑎᐅᔪᓂᒃ TB-ᓕᕆᓂᕐᒧᑦ ᐱᐅᓯᐅᒥᖁᔨᒻᒪᖔᑕ. 

ᐱᓇᓱᐊᕐᑎᕗᑦ ᐃᓄᑐᐃᓐᓀᑦ ᐊᓪᓓᓗ ᖃᐅᔨᓴᕐᑎᐅᔪᑦ ᑕᓪᓕᒪᓄᑦ ᓄᓇᓕᓐᓄᑦ ᐊᕐᕕᑕᓚᐅᔪᕗᑦ 2022 2023-ᓗ 
ᐊᑯᓐᓂᖓᓂ.  ᐅᖄᖃᑎᖃᓚᐅᔪᕗᒍᑦ 156-ᓂᒃ ᓄᓇᕕᒻᒥᐅᓂᒃ ᐅᖃᐅᓯᖃᓚᐅᔪᓂᒃ ᖃᓄᐃᖕᖏᓯᐊᕈᑎᑦᓴᐅᓂᕐᓴᓂᒃ 
ᐱᑦᓯᐊᓂᕐᓴᓂᓪᓗ ᓵᐳᑦᔨᓯᒪᔭᐅᒍᑎᖃᕈᒪᔪᓂᒃ TB-ᒥᑦ.  ᐃᓄᐃᑦ ᑐᑭᓯᓇᕐᑎᓯᓚᐅᔪᑦ ᐊᑦᓱᕉᑎᒋᓲᒥᓂᒃ ᐳᕙᓪᓗᓇᕐᑐᖃᕆᐊᒥᒃ 
ᓯᓂᑦᑑᓂᕋᕐᑕᒥᓪᓗ ᐳᕙᓪᓗᓇᖃᕆᐊᒥᒃ.  ᐅᖃᐅᓯᖃᓚᐅᔪᑦᓱᑎᓪᓗ ᑐᑭᖃᑦᓯᐊᑐᓂᒃ ᐃᓱᒪᒋᔭᒥᓂᒃ ᖃᓄᒋᐊᓪᓚᖅ 
ᐱᐅᓯᐅᒥᑎᑕᐅᒍᓐᓇᒪᖔᑦ TB-ᓖᑦ ᑲᒪᒋᔭᐅᒍᓯᖓ.  ᑕᒪᒃᑯᐊ ᐃᓱᒪᒋᔭᐅᓯᒪᔪᑦ ᓄᐃᑦᓯᒍᑎᐅᓕᓚᐅᔪᑦ 7-ᓂᒃ ᓄᓇᕕᒻᒥᐅᑦ 
ᐊᐅᓚᑦᔭᕆᐊᕈᑎᐅᖁᓕᕐᑕᖏᓐᓂᒃ ᐳᕙᓪᓗᓇᖅ TB ᐱᓪᓗᒍ. 
 
ᖃᓄᐃᓕᖓᓯᒪᕚ?  ᒪᓐᓇᐅᑎᓪᓗᒍ, TB ᑲᒪᒋᔭᐅᒍᓯᓕᒃ ᐱᒍᑦᔨᐅᑎᐅᔪᑎᒍᑦ ᐱᓇᓱᑦᑎᐅᒍᓐᓇᑐᑎᒍᓪᓗ 
ᐊᑐᐃᓐᓇᒐᓛᐱᐅᔪᓂᒃ.  ᐋᓐᓂᐊᕕᐊᐲᑦ ᐋᓐᓂᐊᕖᓪᓗ ᓄᓇᕕᒻᒥ ᐱᓇᓱᒍᑎᖃᑦᓯᐊᖏᓪᓚᑦ, ᐱᐅᒃᑯᑎᖃᑦᓯᐊᕋᑎᒃ 
ᐱᓇᓱᑦᑎᖃᑦᓯᐊᕋᑎᓪᓗ ᑕᒪᓐᓇᓗ ᐊᑦᓱᕈᕐᓇᑑᑦᓱᓂ ᑲᒪᒋᔭᐅᔪᓄᑦ ᓄᓇᓕᓐᓄᓗ. ᐃᓄᐃᑦ ᐅᖃᕐᓯᒪᓕᕐᑐᑦ ᐋᓐᓂᐊᕖᑦ 
ᑕᑯᓐᓇᕋᓱᐊᖁᓕᕐᓱᒋᑦ ᑭᖕᖑᒪᑦᓯᓂᖓᓂᒃ ᐃᓄᐃᑦ ᓄᓇᓕᒻᒥᐅᑦ. 
 
ᐅᑦᑑᑎᒋᓗᒍ, ᑕᕐᕋᑑᑎᖃᖕᖏᑐᐊᕐᒪᑦ ᓄᓇᓕᒻᒥ, ᐃᓄᐃᑦ ᓄᓇᓕᐅᑉ ᐊᓯᐊᓄᑦ ᐊᐅᓪᓚᕆᐊᖃᕐᐸᑐᑦ 5 ᒥᓂᑦᓯᒐᓛᐱᑐᐃᓐᓇᒥ 
ᖃᐅᔨᓴᕐᑕᐅᓚᖓᑦᓱᑎᒃ.  ᐊᓯᐊ ᐅᑦᑐᕋᐅᑎᐅᒻᒥᔪᖅ, ᐊᖓᔪᕐᖄᖑᔪᑦ ᕿᑐᕐᖓᓖᑦ ᐃᖏᕐᕋᐅᑎᖃᖕᖏᑐᐃᓪᓘᓃᑦ, 
ᐱᔭᕆᐊᑐᔪᒦᑉᐸᑐᑦ ᐊᓐᓂᐊᕕᓕᐊᕋᓱᐊᕆᐊᖃᓕᕋᒥᒃ ᐃᕐᖃᒐᕐᑐᕆᐊᕐᑐᓗᑎᒃ ᖃᐅᑕᒫᑦ.  ᐃᓚᖏᑦ ᐃᓄᐃᑦ ᐊᐱᕆᖃᑦᑕᓚᐅᔪᑦ 
ᓱᒧᑦ ᐃᓄᒃ ᓄᓇᕐᖃᑎᖓ ᖃᐅᔨᓴᕐᑕᐅᒣᑦᑑᒪᖔᑦ ᐳᕙᓪᓗᓈᖃᕐᒪᖔᑦ.  ᐊᓯᖏᑦ ᐅᖃᖃᑦᑕᓚᐅᔪᒻᒥᔪᑦ ᐸᓯᔭᐅᓲᖑᒋᐊᖅ 
ᐳᕙᓪᓗᓇᖃᑐᐊᕋᒥᒃ (ᓇᕐᕈᓇᕐᑎᓯᓂᖅ ᑕᒪᓐᓇ).  ᐊᒥᓱᑦ ᐃᓄᐃᑦ ᐅᖄᖃᑎᒋᔭᐅᑦᓱᑎᒃ ᐊᐱᕐᓲᑎᓕᒻᒪᕆᐅᖃᑦᑕᓚᐅᔪᑦ TB 
ᒥᑦᓵᓄᑦ.  ᐅᖃᕐᓱᑎᓪᓗ ᐃᓄᑦᑎᑑᕐᓂᓴᐅᑉᐸᑕ ᐋᓐᓂᐊᕕᒻᒥ, ᑐᑭᓯᒪᓂᕐᓴᐅᒐᔭᕐᓂᕋᕐᓱᑎᒃ TB-ᒥᒃ. 
 
ᓄᓇᓕᒻᒥᐅᑦ ᐳᕙᓪᓗᑐᑦ ᓴᐳᑦᔨᓯᒪᔭᐅᑦᓯᐊᖁᓪᓗᒋᑦ, ᖁᕝᕙᑎᑦᓯᐊᕈᒪᓪᓗᒋᓪᓗ, ᐱᓗᐊᕐᑐᒥᒃ ᐳᕙᓪᓗᓇᖅ ᓄᖑᖁᓪᓗᒍ 
ᓄᓇᕕᒻᒥ, ᐅᑯᐊ 7 ᐊᐅᓚᑦᔭᕆᐊᕈᑕᐅᖁᔭᐅᓯᒪᔪᑦ ᓄᓇᕕᒻᒥᐅᓄᑦ: 

 1)ᐃᓄᐃᑦ ᐊᐅᓚᑦᓯᓕᐅᒥᓂᕐᓴᐅᖁᑦᓱᒋᑦ TB-ᓕᕆᓂᕐᒥᒃ ᖃᐅᔨᒪᔭᐅᒋᐊᖃᕐᓂᖓᓂᓪᓗ:  ᓄᓇᕕᒻᒥᐅᑦ   
 ᓂᐱᖃᒃᓂᓴᐅᕕᖃᕈᒪᓚᐅᔪᑦ ᑐᑭᑖᕈᑕᐅᕙᓐᓂᖓᓂᒃ TB ᓄᓇᓕᒻᒥᓂ.  ᖃᐅᔨᒪᒍᒪᑦᓱᓂ ᖃᑦᓯᐅᓂᖏᓐᓂᒃ   
 ᑐᑭᑖᑦᓯᐊᕈᓐᓇᖃᑦᑕᓂᐊᕋᒥᒃ. 
 2)ᐳᕙᓪᓗᑐᑦ ᑲᒪᒋᔭᐅᔪᑦ ᑭᖕᖒᒪᒋᔭᖏᑦ ᓵᖕᖓᓯᐊᕐᓗᒋᑦ:  ᓄᓇᕕᒻᒥᐅᑦ ᐅᑉᐱᕆᔭᖃᕐᑐᑦ ᐃᑲᔪᕐᑐᓴᐅᒋᐊᖅ  
 ᑭᖕᖑᒪᑦᓯᔪᓂᒃ.  ᐋᓐᓂᐊᕕᓐᓂᒃ ᐃᑲᔪᑦᓯᐊᓕᐅᒥᖁᔨᔪᑦ ᐃᓄᐃᑦ ᐳᕙᓪᓗᑐᑦ



ᓯᓂᑦᑑᓂᕋᕐᑕᒥᓪᓘᓃᑦ ᐱᑕᓖᑦ ᐃᓅᓯᕐᒥᒍᑦ ᐊᑦᓱᕉᓚᖕᖏᓂᕐᓴᐅᖁᓪᓗᒋᑦ.  ᐃᑲᔪᕐᓗᒋᑦ ᓂᕿᖃᕐᓂᑯᑦ.  
ᐋᓐᓂᐊᕕᓕᐊᕆᐊᖃᓕᕐᐸᑕ ᐃᑲᔪᕐᓗᒋᑦ.  ᐱᐊᕋᖏᑦ ᑲᒪᔨᖃᕈᓐᓇᑎᖃᑦᑕᓗᒋᑦ.  ᖃᐅᔨᒪᒐᓱᐊᕐᓗᑎᒃ ᖃᓄᖅ ᐃᓄᐃᑦ 
ᐃᑲᔪᕐᓯᒪᔭᐅᓂᕐᓴᐅᒍᓐᓇᒪᖔᑕ ᐋᓐᓂᐊᓯᐅᑎᑑᒪᑦᓯᐊᕈᓐᓇᓂᐊᕐᒪᑕ ᐱᕖᕈᑎᓯᒪᔭᐅᖔᕈᓐᓀᓗᑎᒃ. 
ᓄᓇᓕᒻᒥ TB-ᒨᓕᖓᔪᓂᒃ ᑲᒪᒋᔭᐅᒍᓯᖃᕐᓂᖅ:  ᐃᓄᐃᑦ ᐅᖃᓚᐅᔪᑦ ᖃᐅᔨᓴᐅᑏᑦ ᐊᓐᓂᐊᓯᐅᕐᑕᐅᒍᑏᓪᓗ 
ᐃᑲᔪᕐᓯᒪᒍᑎᐅᔪᐃᓪᓗ ᐊᑐᐃᓐᓇᓂᕐᓴᐅᐸᑕ ᓄᓇᓕᒥᓂ, ᐃᓱᕐᕆᓂᕐᓴᐅᒐᔭᕐᓂᕋᕐᓱᑎᒃ.  ᑌᒣᓕᖓᑉᐸᑦ TB-ᖃᕐᓂᒥᒃ 
ᐅᖁᒣᓪᓘᕈᑎᖃᖕᖏᓂᕐᓴᐅᒐᔭᕐᓂᕋᕐᓱᑎᒃ. 
ᓄᓇᓕᒻᒥᐅᓕᒫᑦ ᖃᐅᔨᓴᕐᑕᐅᖃᑦᑕᑎᓪᓗᒋᑦ:  ᐃᓄᐃᑦ ᓇᓪᓕᐅᑎᑦᑕᓯᐊᕐᑐᓂᒃ ᖃᐅᔨᓴᕐᑕᐅᖃᑦᑕᖁᔨᔪᑦ ᓇᐅᓕᒫᓂᒃ.  
ᐃᓄᐃᑦ ᐊᐅᓚᑦᓯᒍᓐᓇᓯᒍᒪᔪᑦ ᖃᖓ ᖃᓄᕐᓗ ᑕᒪᓐᓇ ᐊᑑᑎᑎᑕᐅᒍᓐᓇᒪᖔᑦ.  ᑲᔪᓯᑎᑕᐅᒋᐊᓕᒃ ᓄᓇᓕᐅᑉ 
ᖃᓄᐃᓕᖓᖁᔨᓂᖓ ᒪᓕᓪᓗᒍ. 
ᐊᒥᓲᖕᖑᓕᐅᒥᒋᐊᓖᑦ ᐃᓄᐃᑦ ᐋᓐᓂᐊᓯᐅᕆᓂᕐᒥᒃ ᐱᓇᓱᐊᕐᑐᐃᑦ 
TB ᑲᖕᖑᓇᕐᑑᑎᑕᐅᒋᐊᖃᖕᖏᑐᖅ:  ᐃᓄᐃᑦ ᐅᖃᓚᐅᕐᔪᑦ TB ᑲᖕᖑᓱᒍᑕᐅᒋᐊᖃᖕᖏᓂᕋᕐᓱᒍ.  
ᐃᓕᓐᓂᐊᑎᑦᓯᒍᒪᔪᐃᑦ ᐊᓯᒥᓂᒃ, ᐃᓄᐃᑦ ᐸᓯᖃᑦᑕᐅᑎᖕᖏᓂᕐᓴᐅᓂᐊᕐᒪᑕ TB ᐱᓪᓗᒍ. 
ᓲᓱᒋᔭᖃᑦᓯᐊᓂᒃᑯᑦ ᑲᒪᒍᓯᖃᑦᓯᐊᓕᐅᒥᑎᓗᒋᑦ ᖃᓪᓗᓈᑦ ᐱᓇᓱᐊᕐᑏᑦ:  ᐃᓄᐃᑦ ᓲᓱᒋᔭᐅᑦᓯᐊᖃᑦᑕᕈᒪᔪᑦ ᐋᓐᓂᕕᒻᒥ.  
ᖃᓪᓗᓈᑦ ᖃᐅᔨᒪᑦᓯᐊᓕᐅᒥᒋᐊᓖᑦ ᐃᓄᓐᓂᒃ ᑐᑭᓯᑎᑕᐅᖃᑦᑕᓂᒃᑯᑦ ᐃᓄᓐᓄᑦ, ᑐᑭᓯᒪᑦᓯᐊᓂᐊᕐᒪᑕ 
ᓲᓱᒋᔭᖃᑦᓯᐊᕆᐊᖃᕐᓂᒥᒃ ᑲᒪᑦᓯᐊᕈᓯᐅᔪᓂᓪᓗ ᐃᓄᓐᓂᒃ. 
 
ᑕᒪᓐᓇ ᐱᓇᓱᐊᕐᑕᐅᓚᐅᔪᖅ ᐳᕙᓪᓗᓂᕐᒥᒃ ᑐᑭᓯᒋᐊᕐᕕᐅᑉ ᐱᓇᓱᑦᑎᖏᓐᓄᑦ (McGill ᐃᓕᓐᓂᐊᕕᕐᔪᐊᖓᑕ 
ᖃᐅᔨᓴᕐᕕᒪᕆᖓᓂᒥᐅᓄᑦ) ᓄᓇᕕᐅᓪᓗ ᐃᓗᓯᓕᕆᔨᒻᒪᕆᒃᑯᖏᓐᓂ ᐱᓇᓱᑦᑎᓄᑦ. 

ᐃᓄᐃᑦ ᐊᐅᓚᑦᓯᓕᐅᒥᓂᕐᓴᐅᑎᓗᒋᑦ 
TB-ᓕᕆᓂᕐᒥᒃ 

ᖃᐅᔨᒪᔭᐅᒋᐊᖃᕐᓂᖓᓂᓪᓗ   

ᐳᕙᓪᓗᑐᑦ ᑲᒪᒋᔭᐅᔪᑦ 
ᑭᖕᖒᒪᒋᔭᖏᑦ 
ᓵᖕᖓᓯᐊᕐᓗᒋᑦ 

ᐊᒥᓲᖕᖑᓕᐅᒥᒋᐊᓖᑦ 
ᐃᓄᐃᑦ ᐋᓐᓂᐊᓯᐅᕆᓂᕐᒥᒃ 

ᐱᓇᓱᐊᕐᑐᐃᑦ  

ᓲᓱᒋᔭᖃᑦᓯᐊᓂᒃᑯᑦ 
ᑲᒪᒍᓯᖃᑦᓯᐊᓕᐅᒥᓂᕐᒥᒃ 

ᐃᓕᓐᓂᐊᑎᑕᐅᓗᑎᒃ ᖃᓪᓗᓈᑦ 
ᐱᓇᓱᐊᕐᑏᑦ   

TB 
ᑲᖕᖑᓇᕐᑑᑎᑕᐅᒋᐊᖃᖕᖏᑐᖅ 

ᓄᓇᓕᒻᒥ ᐳᕙᓪᓗᓈᖅ 
ᑲᒪᒋᔭᐅᒍᓯᖃᕐᑎᓗᒍ   

ᓄᓇᓕᒻᒥᐅᓕᒫᑦ 
ᖃᐅᔨᓴᕐᑕᐅᖃᑦᑕᑎᓪᓗᒋᑦ 

